
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR SHQYRTIMIN E KËRKESËS ANKIMORE NR. 141 TË PARAQITUR NË KQZ NGA SUBJEKTI ZGJEDHOR PARTIA DEMOKRATIKE, ME OBJEKT KËRKESËN PËR SHPALLJEN E PAVLEFSHME TË ZGJEDHJEVE NË QV NR.3943. KUNDËRSHTIMIN E VENDIMIT NR. 507 TË KZAZ NR. 32 DATË 13.05.2011 “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJEN E KRYETARIT TË KOMUNËS PROPTISHT, QARKU KORÇË”. 
Komisioni Qendror i Zgjedhjeve në mbledhjen e datës 03.06.2011, me pjesëmarrjen e:
Arben
          RISTANI-


Kryetar

Dëshira
SUBASHI-


ZV/Kryetare

Artan   
LAZAJ-


          Anëtar

Hysen

OSMANAJ-


Anëtar

Klement 
ZGURI-


Anëtar

Vera

SHTJEFNI-


Anëtare

Shqyrtoi çështjen me 
KËRKUES:


Partia Demokratike.
PALË E INTERESUAR:        
Partia Socialiste e Shqipërisë, Kandidati Shaban Sula.
OBJEKT:
Kërkesë për shpalljen e pavlefshme të zgjedhjeve në QV nr. 3943. Kundërshtimin e vendimit nr. 507 të KZAZ nr. 32 datë 13.05.2011 “Për miratimin e tabelës përmbledhëse të rezultatit për zgjedhjen e Kryetarit të Komunës Proptisht, Qarku Korçë”. 

BAZË LIGJORE:
Bazuar në nenin  124, 126, 160, pika 2 dhe 3,neni  161, pika 1 të Kodit Zgjedhor të Republikës së Shqipërisë. 
KQZ pasi shqyrtoi dokumentacionin e paraqitur, si dhe dëgjoi diskutimet e palëve në proces, 

VËREN
Me shkresën me nr.4432 prot, datë 16.05.2011, subjekti zgjedhor ankues Partia Demokratike, ka paraqitur kërkesën ankimore nr. 141 regj., drejtuar Komisionit Qëndror të Zgjedhjeve  për shpalljen e pavlefshme të zgjedhjeve në QV nr. 3943, dhe kundërshtimin e vendimit nr. 507 të KZAZ nr. 32 datë 13.05.2011 “Për miratimin e tabelës përmbledhëse të rezultatit për zgjedhjen e Kryetarit të Komunës Proptisht, Qarku Korçë”.
Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë të interesuara, paraqitur nga Partia Socialiste e Shqipërisë, kandidati Shaban Sula dhe konstatoi se kërkesa e paraqitur nga këto subjekte zgjedhore, janë në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin e Partisë Socialiste të Shqipërisë dhe kandidatit Shaban Sula si palë e interesuar në këtë proces. 
KQZ në përfundim të verifikimit të legjitimitetit procedurial të palëve ftoi ankuesin e më pas palën e interesuar të paraqesin pretendimet dhe prapësimet e tyre.
Pala ankuese në pretendimet e saj  ka parashtruar se:
1. Në QV nr. 3943 me vendodhje në Proptisht, KZAZ nr. 32 nga dekumentacioni dhe provat që ne kemi, votimi ka filluar me vonesë dhe është pezulluar  nga ora 12:00 me vendim nr 4 datë 08.05.2011 të firmosur nga të gjithë anëtarët e KQV, në bazë të Kodit Zgjedhor neni 160 pika c për shkak të fillimit dhe pezullimit të votimit shumë herë gjatë asaj dite kërkojmë pavlefshmërinë e asaj qendre votimi. 
2. Rezultati i QV nr. 3943 ka ndikuar në rezultatin e përgjithshëm pasi diferenca ndërmjet dy kandidatëve është vetëm 13 vota dhe kjo qendër ka prodhuar një rezultat me 42 vota më shumë për kandidatin rival. Duke përmbysur rezultatin e përgjithshëm.
Pala e interesuar:

1. Partia Socialiste nëpërmjet përfaqësuesit të saj thekson se nga pala kërkuese nuk u paraqit asnjë provë që të mbështesi pretendimet e saj.

2. Pretendimi se votimi është pezulluar dhe ska rifilluar përsëri është hipotetik. Në procesverbalin e përmbylljes e kemi të firmosur në orën 19:00 me të shtatë firmat e anëtarëve.
3. Po të shohim dhe vendimin e KZAZ për shpalljen e fituesit ështe me shtatë firma.

Në përfundim, subjekti zgjedhor ankues kërkon pranimin e kërkesës së paraqitur sipas objektit: Kërkesë për shpalljen e pavlefshme të zgjedhjeve në  QV nr. 3943 dhe kundërshtimin e vendimit nr. 507 të KZAZ nr. 32 datë 13.05.2011  “Për miratimin e tabelës përmbledhëse të rezultatit për zgjedhjen e Kryetarit të Komunës Proptisht, Qarku Korçë”. 

Pala e interesuar Partia Socialiste e Shqipërisë përfundimisht kërkon rrëzimin e kërkesës ankimore nr. 141 si të pambështetur në ligj dhe në prova.

Pretendimet e kërkuesit mbështeten në provat dekumentare si më poshtë:

Vendimi nr. 507 datë 13.05.2011 të KZAZ nr.32 Qarku Korçë; Tabela përmbledhëse e rezultateve për Kryetar Njësia Zgjedhore Proptisht Pogradec; Tabela e rezultateve për QV nr. 3943 të mbajtur nga GN; Kopje të Procesverbalit të konstatimit të mbajtur nga KZAZ nr. 32 Qarku Korçë.

Përsa më sipër, KQZ pasi i dëgjoi pretendimet e palës kërkuese, si dhe palët e interesuara, konstaton se pretendimet e kërkuesit nuk mbështeten në asnjë provë.
Nderprerja e votimit nuk provohet se eshte bere per 6 ore ,sic pretendon ankuesi.Pezullimi i perkohshem cmohet se nuk ka ndikuar ne rezultat. Per keto arsye KQZ arrin ne perfundimin se kerkesa ankimore eshte e pabazuar ne prova dhe ne ligj,prandaj duhet te rrezohet. 
PËR KËTO ARSYE
Komisioni Qëndror i Zgjedhjeve, mbështetur në nenin 21, pika 1, dhe 17, nenin 143, pika 1 shkronja “b”, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. 
V E N D 0 S I:
1. Rrëzimin e kërkesës ankimore nr. 141 regj., të paraqitur nga subjekti zgjedhor Partia Demokratike  me objekt kërkesën për shpalljen e pavlefshme të zgjedhjeve në QV nr. 3943 dhe kundërshtimin e vendimit nr. 507 të KZAZ nr. 32 datë 13.05.2011 “Për miratimin e tabelës përmbledhëse të rezultatit për zgjedhjen e Kryetarit të Komunës Proptisht, Qarku Korçë”.
2. Ky vendim hyn në fuqi menjëherë.

3. Kundër këtij vendimi mund të bëhet ankim në Kolegjin Zgjedhor, pranë Gjykatës së Apelit Tiranë, brenda 5 (pesë) ditëve nga shpallja e këtij vendimi.
4. U shpall në Tiranë, sot me datë 03.06.2011.
Arben

RISTANI

Kryetar
Dëshira
SUBASHI

Zv.kryetare
Artan

LAZAJ


Anëtar
Hysen

OSMANAJ

Anëtar
Klement
ZGURI

Anëtar
Vera

SHTJEFNI

Anëtare
_____________________________________________________________
    Nr.  856  i Vendimit          Data 03.06.2011         Ora 19.00 e vendimit

Kërkesa ankimore nr. 141 të paraqitur në KQZ nga subjekti zgjedhor Partia Demokratike, me objekt kërkesën për shpalljen e pavlefshme të zgjedhjeve në QV nr.3943. Kundërshtimin e vendimit nr. 507 të KZAZ nr. 32 datë 13.05.2011 “Për miratimin e tabelës përmbledhëse të rezultatit për zgjedhjen e Kryetarit të Komunës Proptisht, Qarku Korçë”. 

